
   Çамрăклатма тăрăшать

   Петĕр Ялгир | Юрă

   Арăмĕ вилсен, Лука

Качча илчĕ карчăка.



Качака сĕтне ăна

Çитерет кашни кунах.



Леш пырать çамрăкланса,

Яшши пек хастарланса.



Вĕри кулач çитерет.

Карчăк пулать хĕрӳрех.



Ĕçтерет час-час сăра:

«Карчăк, пул, тет, хавасрах».



Илсе пачĕ те пушмак,

Виç уралли пек ташлать.



Сельдерей çитерчĕ те,

Яшшинчен юлмасть пĕртте.



Çамрăклатма пултарса,

Лука пурнать ыр курса.

  